
dastgo suddogasai allagvuođa bællai ik don gæča, mutto duotvuođa mield Ibmel gæino don oapatak: lægo lovalaš kæisari væro addet daihe i? galggapgo addet daihe æp?

15 Mutto go sin guoftelašvuođa son diđi, de sigjidi celki: manne gæččalæppet di muo? buftet munji dek ruđa, vai dam oainam.

16 De si auddan bufte dam. Ja son sigjidi celki: gæn dat govva læ ja bagjelčal? mutto si celkke sunji: kæisar.

17 Ja Jesus vastedi, ja sigjidi celki: addet kæisari, mi kæisar læ, ja Ibmeli, mi Ibmel læ; ja si ovdušegje su.

18 Ja saddusæalaǯak, guđek bajasčuoǯǯelæme biettalek, su lusa botte, ja sust jæratišgotte, ja celkke:

19 oapatægje! Moses migjidi čallam læ, go guđege vellja jabma, ja akka guođđa, mutto manaid i guođe, de vellja sust su akka valddet galgga, ja velljasis manaid čuoǯǯaldattet.

20 De čiečča velljačak dal legje: ja vuostemuš akka valdi ja jami, ja manaid i guođđam.

21 Ja nubbe su valdi, ja jami, ja i songe manaid guođđam, ja goalmad nuft maida.

22 Ja dak čiečča su valdde, ja manaid æi guođđam. Maŋemusta sin buokain maida nisson jami.

23 De damditti bajasčuoǯǯelæmest, go bajasčuoǯǯelam si læk, guđemuš akka galgga son læt? dastgo dak čiečča su akkan adne.

24 De Jesus vastedi, ja sigjidi celki: æppetgo

